ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
«     » _____________ 2017 թվականի N___-Ա
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1037-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
Հիմք ընդունելով «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասը` Հայաստանի Հանրապետության կառավարությունը որոշում է. 
1. Հայաստանի Հանրապետության կառավարության 2015 թվականի սեպտեմբերիի 10-ի «Հայաստանի Հանրապետության կառավարության աշխատակազմին գումար հատկացնելու մասին» N1037-Ա որոշման (այսուհետ՝ Որոշում) մեջ կատարել հետևյալ փոփոխությունը՝

1) Որոշման 2-րդ կետը շարադրել հետևյալ խմբագրությամբ.

«2. Հայաստանի Հանրապետության կառավարության աշխատակազմի ղեկավար-նախարարին` Ավստրիայի զարգացման գործակալության աջակցությամբ իրակա​նաց​վող «Հայաստանի Հանրապետությունում կարգավորիչ գիլյոտին (փուլ 2)» դրամաշնորհային ծրագրով արտաքին աուդիտի եզրակացության հիման վրա դրամաշնորհի մնացած 10 տոկոս մասնաբաժնի ստացումից հետո ապահովել սույն որոշման 1-ին կետով տրամադրված գումարից 22 565 228 ՀՀ դրամի վերադարձը Հայաստանի Հանրապետության պետական բյուջե:»: 

ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1037-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
Անհրաժեշտությունը
Ավստրիայի զարգացման գործակալություն» ընկերության աջակցությամբ իրականացվող «Հայաստանի Հանրապետությունում կարգավորիչ գիլյոտին (փուլ 2)» դրամաշնորհային ծրագրի շրջանակներում Հայաստանի Հանրապետության կառավարության աշխատակազմի «Օրենսդրության կարգավորման ազգային կենտրոն» ծրագրերի իրականացման կենտրոն» պետական հիմնարկի (Այսուհետ՝ Հիմնարկ) աշխատակիցների աշխատավարձը վճարվում էր Ավստրիաի զարգացման գործակալության կողմից՝ 2014 թվականին կնքված թիվ 8283-02/2014 դրամաշնորհային պայմանագրով: Համաձայն նշված պայմանագրի 5-րդ բաժնի 2-րդ կետի դրամաշնորհի 500 000 ԵՎՐՈ գումարի 10 տոկոսը Ավստրիական կողմը պետք է վճարեր ծրագրի ավարտից հետո` արտաքին աուդիտի եզրակացության հիման վրա: Համաձայն պայմանագրի ծրագիրը պետք է ավարտվեր 2015 թվականի դեկտեմբերի 30-ին, ուստի հիմնարկում արտաքին աուդիտ իարականացվել է 2016 թվականի հունվար ամսին: Հիմնարկի բնականոն աշխատանքն ապահովելու և աշխատակիցների սեպտեմբեր-դեկտեմբեր ամիսների աշխատավարձերը ժամանակին վճարելու համար 10.09.2015թ. թիվ 1037-Ա որոշմամբ Հայաստանի Հանրապետության կառավարության պահուստային ֆոնդից Հիմնարկին է հատկացվել 25 934 038 ՀՀ դրամ գումար: Համաձայն ՀՀ կառավարության նույն որոշման 2-րդ կետի վերը նշված գումարը ստանալուց հետո պետք է վերադարձվեր ՀՀ պետական բյուջե: 
Ընթացիկ իրավիճակը և խնդիրները
ՀՀ պետական բյուջե վերադարձվելիք 25 934 038 ՀՀ դրամ գումարից Հիմնարկը չի կարող վերադարձնել 3 368 810 ՀՀ դրամը, քանի որ.


1. Ավստրիայի Զարգացման գործակալության կողմից աուդիտի եզրակացության հիման վրա պետք է ֆինանսավորվեր 50.000 Եվրո, որի փոխարեն փաստացի ֆինանսավորվել է 48.797 Եվրո: Պակաս է ֆինանսավորվել 1203 Եվրո, որը համարժեք է  620 483 ՀՀ դրամի: Ֆինասավորումը չի կատարվել, քանի որ համաձայն աուդիտի եզրակացության.

- 812 Եվրո գումարը պետք է վերադարձվի Ավստրիական կողմից, քանի որ այն առաջացել է պայմանագրային աշխատակիցների համար նախահաշվով նախատեսված գումարի տնտեսումից,   

- 180 Եվրո գումարը տնտեսվել է նախահաշվով աուդիտորային ծառայությունների համար նախատեսված գումարից, 
- 211 Եվրո գումարն առաջացել է ժամանակին չվճարված եկամտային հարկերի տույժ և տուգանքների վճարումից, որն առաջացել է դրամաշնորհի 2-րդ մասի տրամադրման ժամկետի ուշացման հետևանքով, սակայն համաձայն դրամաշնորհի պայմանագրի փոխհատուցման ենթակա չէ:
2. Մնացած՝  2 748 327 ՀՀ դրամ գումարի  տարբերությունն առաջացել է ծրագրի ամբողջ ժամանակահատվածի (2014 թվականի ապրիլի 1-ից 2015 թվականի դեկտեմբերի 31-ը) ընթացքում արտարժույթի փոխարժեքի տատանման արդյունքում կատարված վերահաշվարկներից, որը նույնպես արտացոլվել է աուդիտի եզրակացության մեջ:

Տվյալ բնագավառում իրականացվող քաղաքականությունը
Հիմնարկը ՀՀ կառավարության 10.03.2016 թ. N 294-Ն որոշմամբ գտնվում է լուծարման գործընթացում: 
Կարգավորման նպատակը  և բնույթը
Նախագծի նպատակը Հիմնարկի գործունեության դադարեցմամբ պայմանավորված կրեդիտորական պարտավորությունների ամբողջական մարման ապահովումն է: 
Նախագծի մշակման գործընթացում ներգրավված ինստիտուտները և անձինք

Որոշման նախագիծը մշակվել է Հայաստանի Հանրապետության կառավարության  աշխատակազմի «Օրենսդրության կարգավորման ազգային կենտրոն» ծրագրերի իրականացման կենտրոն» պետական հիմնարկի կողմից։
Ակնկալվող արդյունքը

Պարտավորությունների ամբողջական մարման արդյունքում Հիմնարկի գործունեության դադարեցում:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1037-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

ԸՆԴՈՒՆՄԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ և ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

«Հայաստանի Հանրապետության կառավարության 2015 թվականի սեպտեմբերի 10-ի N 1037-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունմամբ այլ իրավական ակտերի ընդունման անհրաժեշտություն չի առաջանում:
ՏԵՂԵԿԱՆՔ 

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1037-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

ԸՆԴՈՒՆՄԱՆ ԴԵՊՔՈՒՄ  ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ՓՈՓՈԽՈՒԹՅԱՆ ՄԱՍԻՆ
«Հայաստանի Հանրապետության կառավարության 2015 թվականի սեպտեմբերի 10-ի N 1037-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության 2017 թվականի պետական բյուջեի եկամուտների և ծախսերի նվազեցում կամ ավելացում չի նախատեսվում։
